
Saopćenje za javnost


             18. Konferencija organa za zaštitu ličnih podataka zemalja Centralne i Istočne  

     Evrope CEEDPA 2016, Sarajevo 11.-12. maj
Bosna i Hercegovina domaćin je ovogodišnje 18. Konferencije organa za zaštitu podataka zemalja Centralne i Istočne Evrope (Central and Eastern European Data Protection Authorities) CEEDPA, koju 11. i 12. maja 2016. u Sarajevu, u hotelu Evropa, organizuje Agencija za zaštitu ličnih podataka u Bosni i Hercegovini. 
Zemlje Centralne i Istočne Evrope, suočene sa izazovima pristupanja Evropskoj zajednici, započele su od 2001. godine, na inicijativu poljskog Generalnog inspektorata za zaštitu ličnih podataka (GIODO), redovne godišnje sastanke predstavnika nacionalnih organa za zaštitu ličnih podataka. Sastanci su imali zadatak da pomognu u stvaranju osnova za zaštitu podataka u domaćim zakonodavstvima, regulisanju statusa organa koja su se time bavila i njihovim ovlaštenjima. Nakon što su postale članice Unije, navedene zemlje nastavile su sa radom na usaglašavanju standarda iz oblasti zaštite ličnih podataka i pružanju pomoći zemljama u svom okruženju koje su se našle pred izazovima ispunjavanja uslova za članstvo. CEEDPA kao međunarodni forum omogućava organima za zaštitu podataka zemalja Centralne i Istočne Evrope razmjenu svojih jedinstvenih iskustava u polju zaštite podataka. Forum je do sada okupio 19 zemalja članica i Sloveniju koja je posmatrač. Bosna i Hercegovina pridružila se kao članica ovom Forumu saradnje na 14. Konferenciji CEEDPA-e 2012. godine u Kyivu (Ukraina). Na ovogodišnjoj Konferenciji CEEDPA-i će se kao članica pridružiti Armenia.
18. CEEDPA Konferencija bit će usmjerena na razmjenu nacionalnih iskustava i najboljih praksi vezanih za teme od interesa svih prisutnih zemalja, kroz obradu određenih slučajeva načina rješavanja problema, te alata koji pri tome mogu pomoći, u cilju razrade akcija koje se provode na nacionalnim razinama, te planiranja budućih aktivnosti i nastavka saradnje. 

18. CEEDPA Konferenciji u Sarajevu prisustvovat će 50 učesnika iz 16 zemalja članica CEEDPA-e i Vijeće Evrope. Evropski supervizor za zaštitu podataka (EDPS) g. Giovanni Butarelli pozdravit će prisutne na Konferenciji video obraćanjem. 18. Sastanak članica CEEDPA-e prilika je da podijelimo praktična iskustva i stečena znanja u vezi sa provođenjem privatnosti, što je osnova povjerenja neophodna za efikasnu saradnju.
Direktor Agencije za zaštitu ličnih podataka u Bosni i Hercegovini, g. Petar Kovačević, otvorit će Konferenciju pozdravnim govorom u 10:00, a izjave za medije davaće se 09:30 do 10:00.

